
QORTI TA' L-APPELL KRIMINALI

ONOR. IMHALLEF
GIANNINO CARUANA DEMAJO

Seduta tas-27 ta' Lulju, 2006

Appell Kriminali Numru. 87/2006

lI-Pulizija
Versus

Joseph Camilleri

Dan huwa appell minn dik il-parti ta’ sentenza li infliggiet
piena ta’ tmintax-il xahar prigunerija fuq l-appellant.
L-appellant kien mixli talli fis-7 ta’ Gunju 2004, ghall-habta
tal-11.00 a.m., ikkommetta serq mill-fond kummercjali
maghruf bhala Supergold Jewellers li jinsab gewwa il-
kumpless Bay Street, San Giljan, ghad-dannu ta’ Christine
Mckay, b'dan illi huwa recidiv wara li nstab hati b’diversi
sentenzi tal-Qorti tal-Magistrati ta’ Malta li saru definittivi.
B’'sentenza tal-10 ta’ Marzu 2006 il-Qorti tal-Magistrati
(Malta) bhala Qorti ta’ Gudikatura Kriminali sabet lill-
appellant Joseph Camilleri hati ta’ I-ewwel imputazzjoni
migjuba kontra tieghu u ikkundannatu ghal prigunerija ta’
tmintax-il xahar li minnhom jithaqgas iz-zmien |i ghamel
taht arrest preventiv. Barra minn hekk, il-gorti

irrakkomandat illi jsegwi program ta’ riabilitazzjoni kontra
d-droga fi hdan il-Facilita Korrettiva ta’ Kordin.

B’rikors ta’ appell ipprezentat fl-1 ta® Marzu 2006 |-
appellant talab illi din il-qorti joghgobha tirriforma s-
sentenza appellata billi, filwaqt li tikkonfermaha fejn sabet
htija kif ukoll f'dik il-parti fejn intgal illi r-recidiva ma gietx
ippruvata kif mehtieg, thassar dik il-parti tas-sentenza li
infligdiet piena ta’ tmintax-il (18) xahar prigunerija i
minnhom irid jitnaqqas l-arrest preventiv, u minflok taghti
piena ohra skond il-ligi li tkun aktar xierga ghac-
cirkostanzi specjali u straordinarji tal-kaz.

[I-fatti sehhew hekk:

L-appellant seraq curket, li jiswa mija u sebghin lira
(Lm170), u brazzuletta, li tiswa mija u tnejn u hamsin lira
(Lm152), minn hanut tad-deheb, u ngabad jaghmel hekk
fug camera tas-sigurta. Dakinhar stess tas-serqa, radd i¢-
curkett lil sidu, minghand min kien serqu; il-brazzuletta
kien lahaq bighha lil terzi bil-prezz ta’ hamsa u tletin lira
(Lm35) izda din ukoll eventwalment raddha lil sidha. Dan
kollu sehh gabel ma kellmuh il-pulizija.

L-Avukat Generali ta I-kunsens tieghu biex il-kawza kontra
l-appellant titmexxa bi pro¢edura sommarja u b’sentenza
tal-10 ta’ Marzu 2006 il-Qorti tal-Magistrati (Malta) bhala
Qorti ta’ Gudikatura Kriminali, wara li sabet lill-appellant
hati ta’ serq aggravat, ghalkemm mhux li kien recidiv, u rat
l-artt. 261 u 279 tal-Kodi¢i Kriminali, ikkundannatu ghal
prigunerija ta’ tmintax-il xahar li minnhom jinaggas iz-
zmien li ghamel taht arrest preventiv.

Qabel ma tat il-piena |-ewwel qorti rat ukoll setax ighodd
ghall-kaz I-art. 337(2) tal-Kodi¢i Kriminali:

337.(2) Fil-kaz ta’ serq, sew jekk sempli¢i sew
ikkwalifikat, kif ukoll reat ta’ hsara volontarja lil proprjeta li
jsir filwaqgt Ii jkun ged isir ir-reat ta’ serq, il-piena stabbilita
titnaqqas b’zewg gradi kemm-il darba, gabel ma jitressaq
quddiem il-gorti fkonnessjoni ma’ dak is-serq:

(@) il-hati jikxef lill-awtorita kompetenti kull persuna li
setghet laqghet ghandha jew xtrat minghandu, jew li
setghet hadet sehem fil-bejgh jew tmexxija tal-proprjeta
misruga; u

(b) ) jew jikkonsenja lill-awtorita
kompetenti |-proprjeta kollha misruga minnu, u jrodd lill-

offiz kull hsara li setghet tkun giet ikkagunata lill-proprjeta,
jew

(i) fikkaz li l|-proprietd ma tkunx
ingabret lura, ihallas lill-offiz il-valur shih tal-proprjeta hekk
misruga; u
(¢) irodd ghal kollox lill-offiz kull hsara, lil proprjeta

mobbli jew immobbli ohra, ikkagunata bir-reat ta’ serq jew
filwaqt Ii jkun ged isir ir-reat ta’ serq.

[l-qorti sabet, izda, illi ma tharsitx I-ewwel kondizzjoni ghax
l-appellant baga’ jostor lil dak li kien laga’ ghandu I-
proprjeta misruga, u ghalhekk lill-appellant ma setghetx
taghtih il-benefi¢cju taht I-art. 337 tal-Kodi¢i Kriminali.
L-ewwel aggravju ta’ l-appellant huwa illi hu ma kixifx lill-
persuna li lagghet ghandha I-proprjeta misruga ghax dik il-
persuna ma kinitx taf li |-proprjeta kienet misruga, u I-
appellant ma riedx “li persuna innocenti tingieb fl-inkwiet”.
Huwiex minnu jew le dak li gieghed jinghad fir-rikors ta’ I-
appell — wara kollox, min xtara b’hamsa u tletin lira
(Lm35) brazzuletta li tiswa mija u tnejn u hamsin lira
(Lm152) x’aktarx li kien jaf x’kien qieghed jixtri — huwa
irrelevanti. Biex jinghata dan il-benefi¢c¢ju I-halliel ghandu
jikxef lil min laga’ ghandu I-haga misruga; jekk dan ikunx
innocenti jew le tarah il-gustizzja u mhux il-halliel. II-
kondizzjonijiet mehtiega taht l-art. 337 ma tharsux u
ghalhekk ghamlet sew |-ewwel gorti li ma tatx il-benficc¢ju
tant dak I-artikolu.

L-appellant ikompli jghid illi ghalkemm sabet lil-art. 337
ma jghoddx ghall-kaz, I-ewwel qorti setghet applikat I-art.
21 tal-Kodi¢i Kriminali, li jaghtiha s-setgha illi, ghal
ragunijiet specjali u straordinarji li ghandhom jissemmew
bir-reqga kollha fis-sentenza, taghti piena izghar mill-
minimum |i trid il-ligi.

Imkien fir-rikors ta’ lI-appell ma jissemmew Xjistghu jkunu
dawn ir-“ragunijiet spe¢jali u straordinarji”, u I-qorti ma
taghtix tort lil min kiteb ir-rikors ghax ma hemmx ragunijiet
bhal dawn. Bhala xhieda biex forsi tohrod xi raguni

specjali l-appellant ressaq lil dawk il-professjonisti i
geghdin ighinuh fil-programm ta’ riabilitazzjoni li gieghed
jaghmel. Dawn il-professjonisti, izda, qalu illi I-problema

ta’ l-appellant huwa, mhux issa li gieghed fpost sorveljat
fejn jista’ jkun assikurat illi I-programm isegwih, izda meta
johrog minn fejn hu u jkun jiddependi minnu biss jekk

ikomplix bil-kura jew le. Din ma hijiex raguni biex jinhareg
fil-liberta gabel il-waqt izda x'aktarx, fl-interess tieghu
stess, li jinzamm zmien itwal!

Aggravju iehor ta' Il-appellant hu illi, minkejja [|-fedina
penali voluminuza tieghu, issa qieghed jaghmel hiltu biex
jirriforma u jbiddel hajtu. Il-gorti tawgura li dan hu minnu,
ghax, wara kollox, dan huwa wiehed mill-ghanijiet tal-
piena. Dan jista’ jkun argument biex il-piena tkun grib il-
minimum — |-Avukat Generali stess fis-seduta ta’ I-14 ta’
Lulju 2006 gabel illi I-piena tinzel ghall-minimum — izda
mhux illi piena ma tinghatax, ghax il-ksur tal-ligi penali ma
jistax jibga’ bla konsegwenzi.

L-appellant instab hati taht |-artt. 261 u 279 tal-Kodici
Kriminali, u ghalhekk seta’ jinghata piena ta’ prigunerija
minn tlittax-il xahar sa seba’ snin. Fid-dawl ta’ l-istgarrija
maghmula mill-Avukat Generali fis-seduta ta’ I-14 ta’ Lulju
2006, din il-qorti sejra tnizzel il-piena ghall-minimum ta’
tlittax-il xahar.

Ghal dawn ir-ragunijiet il-gorti tiddisponi mill-appell u
tirriforma s-sentenza appellata billi thassarha fejn infliggiet
piena ta’ tmintax-il xahar prigunerija u, minflok,
tikkundanna lill-appellant ghall-piena ta’ tlittax-il xahar
prigunerija, li minnhom jithagqqas iz-zmien Ii l-appellant
ghamel taht arrest preventiv. Twettaq is-sentenza fil-
bqgija.

Tordna wkoll illi tintbaghat kopja ta’ din is-sentenza lill-
ewwel gorti kif irid |-art. 428(8) tal-Kodic¢i Kriminali.

< Sentenza Finali >

